
	[bookmark: _Hlk213148480]Արդարադատության նախարարություն
	30․03․2026թ․

	
	/27.4.2/15366-2026

	««Միջազգային էներգետիկ կորպորացիա» փակ բաժնետիրական ընկերության կողմից ներկայացված գույքի օտարման գործարք իրականացնելու վերաբերյալ Հայաստանի Հանրապետության կառավարության նախապատվության իրավունքից հրաժարվելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1.	Նախագծի 1-ին կետի համաձայն նախատեսվում է hրաժարվել ««Միջազգային էներգետիկ կորպորացիա» ՓԲԸ-ի (այսուհետ՝ Ընկերություն) «Երևան-1» հիդրոէլեկտրակայանի թվով 2 հիդրոագրեգատների Եվրասիական զարգացման բանկի օգտին գրավադրման գործարք իրականացնելու դեպքում Հայաստանի Հանրապետության կառավարության նախապատվության իրավունքի իրացման հնարավորությունից։  Միաժամանակ Նախագծի վերնագրում սահմանվում է․ ««Միջազգային էներգետիկ կորպորացիա» փակ բաժնետիրական ընկերության կողմից ներկայացված գույքի օտարման գործարք իրականացնելու վերաբերյալ Հայաստանի Հանրապետության կառավարության նախապատվության իրավունքից հրաժարվելու մասին» Հայաստանի Հանրապետության կառավարության որոշում։ Այս առումով, հիմք ընդունելով Ընկերության կողմից 2026 թվականի մարտի 6-ին Հայաստանի Հանրապետության կառավարությանը ներկայացրած ծանուցման բովանդակությունը, միաժամանակ հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթը, որի համաձայն նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը, գտնում ենք, որ անհրաժեշտ է Նախագծի վերնագիրը և բովանդակությունը համապատասխանեցնել միմյանց՝ հստակեցնելով արդյոք խոսքը գույքի օտարման գործարքի մասին է, թե գրավադրման գործարքի։
	




Ընդունվել խմբագրվել է

	2.	Առաջարկում ենք Նախագծի 1-ին կետում Ընկերության նույնականացման նպատակով նշել Ընկերության տվյալները՝ գտնվելու վայրի հասցեն, գրանցման համարը, ՀՎՀՀ-ն։ Միաժամանակ հիմք ընդունելով Նախագծին առդիր ներկայացված նյութերը՝ գտնում ենք, որ անհրաժեշտ է վերանայել Ընկերության անվանումը՝ «Երևան-1» անվանման փոխարեն նշելով «Երևանի ՀԷԿ-1» անվանումը։
	Ընդունվել խմբագրվել է

	3.	Անհրաժեշտ է Նախագծի 2-րդ կետում «ապահովվել» բառը փոխարինել «ապահովել» բառով։
	Ընդունվել խմբագրվել է

	4.	Հարկ է նշել նաև, որ պարզ չէ, թե ինչու՞ են հիդրոագրեգատների արժեքները ներկայացված 2023 թվականի դեկտեմբերի 31-ի դրությամբ։ Այս առումով առաջարկում ենք ներկայացնել հնարավորին արդի տվյալներ:

	Հարցը քննարկվել է «Միջազգային էներգետիկ կորպորացիա» ՓԲԸ-ի հետ, որի արդյունքում Ընկերությունը պարզաբանել է, որ 2023թ․ դեկտեմբերի 31-ի դրությամբ իրականացվել է «Միջազգային էներգետիկ կորպորացիա» ՓԲԸ-ի հիմնական միջոցների գնահատում, ու ներկայացված արժեքը գնահատման արդյունքում ստացված արժեքն է, որը ծառայում է որպես ելակետային արժեք և վերոնշյալ գործարքի վրա որևէ էական ազդեցություն չի ունենալու։

	Ազգային անվտանգության ծառայություն
	25.03.2026թ․

	
	11/448

	««Միջազգային էներգետիկ կորպորացիա» փակ բաժնետիրական ընկերության կողմից ներկայացված գույքի գրավադրման գործարք իրականացնելու վերաբերյալ Հայաստանի Հանրապետության կառավարության նախապատվության իրավունքից հրաժարվելու մասին» Կառավարության որոշման նախագծի վերաբերյալ առաջարկություններ չկան։ 
	Ընդունվել է

	Ֆինանսների նախարարություն
	27․03․2026թ․

	
	01/11-4/8130-2026

	ՀՀ ֆինանսների նախարարությունն ուսումնասիրել է «Միջազգային էներգետիկ կորպորացիա» փակ բաժնետիրական ընկերությանը պատկանող «Երևան-1» հիդրոէլեկտրակայանի թվով 2 հիդրոագրեգատները, որոնցից յուրաքանչյուրը բաղկացած է տուրբինից և գեներատորից, Եվրասիական զարգացման բանկի օգտին գրավադրման գործարք իրականացնելու մտադրության վերաբերյալ Հայաստանի Հանրապետության կառավարության նախապատվության իրավունքից հրաժարվելու մասին» ՀՀ կառավարության որոշման նախագիծը և հայտնում է, որ առաջարկություններ և դիտողություններ չունի:
	Ընդունվել է

	Էկոնոմիկայի նախարարություն
	25․03․2026թ․

	
	№01/6934-2026

	««Միջազգային էներգետիկ կորպորացիա» փակ բաժնետիրական ընկերությանը պատկանող «Երևան-1» հիդրոէլեկտրակայանի թվով 2 հիդրոագրեգատները, որոնցից յուրաքանչյուրը բաղկացած է տուրբինից և գեներատորից, Եվրասիական զարգացման բանկի օգտին գրավադրման գործարք իրականացնելու մտադրության վերաբերյալ Հայաստանի Հանրապետության կառավարության նախապատվության իրավունքից հրաժարվելու մասին» ՀՀ կառավարության որոշման նախագծի վերաբերյալ հայտնում ենք, որ ՀՀ էկոնոմիկայի նախարարությունն իր լիազորությունների շրջանակներում առաջարկություններ և դիտողություններ չունի։ 
	Ընդունվել է

	Վարչապետի աշխատակազմ
	16․04․2026թ․

	
	02/12.4/12746-2026

	(Իրավաբանական վարչություն)
Նախագծի 1-ին կետով առաջարկվում է հրաժարվել «Միջազգային էներգետիկ կորպորացիա») ՓԲ ընկերությանը պատկանող «Երևանի ՀԷԿ-1» հիդրոէլեկտրակայանի թվով 2 հիդրոագրեգատների՝ Եվրասիական զարգացման բանկի օգտին գրավադրման գործարք իրականացնելու դեպքում ՀՀ կառավարության նախապատվության իրավունքի իրացման հնարավորությունից, մինչդեռ գտնում ենք, որ գույքի գրավադրման դեպքում ՀՀ կառավարության նախապատվության իրավունքի իրացման կիրառելիության հարցը անհասկանալի է՝ նկատի ունենալով նաև «Էներգետիկայի մասին» օրենքի 27-րդ հոդվածի 2.2-րդ մասի կարգավորումները:
	Ընդունվել է:
Պարզաբանում
 
«Էներգետիկայի մասին» օրենքի 27-րդ հոդվածի (այսուհետ՝ Հոդված) 2.2-րդ մասի կարգավորումները վերաբերում է այն դեպքին, երբ ՀՀ կառավարությունը իրականացնում է, կամ իրացնում է նախապատվության իրավունքը, մինչդեռ նախագծով ՀՀ կառավարությունը հրաժարվում է նախապատվության իրավունքից։ 
Բացի այդ, նախագծի կարգավորումները բխում են նաև Հոդվածի 1-2․1-րդ մասերից, ուստի անհրաժեշտ է Հոդվածը մեկնաբանել համակարգային, ամբողջական։



